
GOUVÈNÈ CUOMO MANDE POU METE DRAPO YO A DEMI-MA 

 

Gouvènè Andrew M. Cuomo mande pou drapo sou bilding leta yo flote a demi-ma vandredi 10 me 2013 la 

pou onore memwa yon sòlda Meridian ki te mouri nan Maiwand, nan peyi Afghanistan nan dat 4 me 2013.  

Sèjan Etamajò Francis G. Phillips IV te mouri anba blesi li te resevwa lè machin li te sibi atak yon anjen 

eksplozif enpwovize. Li te afekte nan 1mye Batayon 36yèm Rejiman Enfantri 1mye Ekip Konba Brigad 

1mye Divizyon Blennde ki baze nan Fort Bliss, Texas.  

Gouvènè Cuomo te di konsa, “Ansanm avèk tout Nouyòkè yo, m ap kriye pou lanmò Sèjan Etamajò 

Phillips epi mwen voye senpati ak kondoleyans ki soti nan fon kèm pou zanmi l, fanmi l ak kamarad sòlda 

li yo. N ap onore sakrifis li ak devouman li pou gwo nasyon nou an.”  

Gouvènè Cuomo mande pou drapo sou tout bilding leta yo bese a demi-ma nan lonè ak pou rann omaj 

pou manm lame nou yo ak sila yo ki nan pòs Nouyòk yo touye ouben ki mouri nan yon zòn batay.  

